
t/f:  +387 (0) 33 408-810,  a: Zlatnih ljiljana 57, 71240 Hadžići, BiH  s:  www.oshadzici.edu.ba  m:  oshadzici@oshadzici.edu.ba id: 4202256020005 

 

Broj: 01-49-2-650-01/26 

Datum: 12. 8. 2026. godine 

 

Na osnovu člana 2. Odluke Školskog odbora Javne ustanove Osnovna škola „Hadžići“ Hadžići o raspisivanju javnog 

oglasa za izdavanje u zakup školske kuhinje za školsku 2026/2027. godinu, broj: 06-49-1-650/26 od 10. 8. 2026. godine, 

direktorica Javne ustanove Osnovna škola „Hadžići“ Hadžići objavljuje 

 

 

JAVNI OGLAS 

 

ZA IZDAVANJE U ZAKUP ŠKOLSKE KUHINJE 

ZA ŠKOLSKU 2026/2027. GODINU 

 

 

I - PREDMET JAVNOG OGLASA 

 

Predmet javnog oglasa je izdavanje u zakup školske kuhinje površine 32,96 m² koja se nalazi u sastavu školske zgrade 

Javne ustanove Osnovna škola „Hadžići“ Hadžići (u daljnjem tekstu: Škola), sa pripadajućim inventarom, čije će stanje 

biti utvrđeno zapisnikom o primopredaji. 

 

Školska kuhinja izdaje se u zakup isključivo radi organiziranja ishrane učenika u skladu s Pravilnikom o ishrani učenika 

u osnovnim i srednjim školama Kantona Sarajevo („Službene novine Kantona Sarajevo“, broj 10/24; u daljnjem tekstu: 

Pravilnik) i Pravilima školske ishrane Javne ustanove Osnovna škola „Hadžići“ Hadžići, broj: 06-49-1-583-1/24 od 19. 

7. 2024. godine (u daljnjem tekstu: Pravila školske ishrane). 

 

Školska kuhinja izdaje se u zakup za period od 1. 9. 2026. do 30. 6. 2027. godine. 

 

II - PRAVO UČEŠĆA I USLOVI 

 

Pravo učešća na javnom oglasu imaju subjekti u poslovanju s hranom registrirani za obavljanje djelatnosti koja obuhvata 

pripremu, dostavu i posluživanje hrane, a koji ispunjavaju sljedeće uslove: 

a) da u svom poslovanju osiguravaju nesmetanu primjenu svih propisa o hrani; 

b) da su kuhinje i druge prostorije u kojima se priprema hrana opremljene i održavane u skladu s odredbama 

Pravilnika o higijeni hrane („Službeni glasnik Bosne i Hercegovine“, broj 4/13; u daljnjem tekstu: Pravilnik o 

higijeni hrane); 

c) da nabavku sirovina, pripremu, dostavu i posluživanje školskih obroka i užine obavljaju uz uspostavljanje, 

primjenu i održavanje svih postupaka zasnovanih na HACCP sistemu; 

d) da imaju uspostavljenu HACCP dokumentaciju i da je redovno vode i ažuriraju; 

e) da isporučuju zdravstveno ispravne proizvode, propisno deklarirane u skladu s Pravilnikom o pružanju 

informacija potrošačima o hrani („Službeni glasnik Bosne i Hercegovine“, broj 68/13; u daljnjem tekstu: 

Pravilnik o informiranju potrošača); 

f) da osiguravaju da školski obroci i užine budu nutritivno prilagođeni psihofizičkim potrebama i uzrastu učenika, 

organoleptički prihvatljivi, usklađeni s odobrenim jelovnikom i da imaju razuman odnos kvaliteta i cijene; 

g) da se pridržavaju odobrenog jelovnika i da ne nude niti prodaju hranu i piće koji nisu obuhvaćeni odobrenim 

jelovnikom; 

h) da posluju u skladu s propisima o fiskalnim sistemima i da za izvršene usluge i prodane proizvode izdaju fiskalne 

račune. 

 

III - SADRŽAJ PONUDE 

 

Ponuda obavezno sadrži: 

a) naziv i adresu ponuđača, ime odgovorne osobe, broj telefona i adresu elektronske pošte; 

b) dokaz o registraciji za obavljanje djelatnosti koja obuhvata pripremu, dostavu i posluživanje hrane, u originalu 

ili ovjerenoj kopiji ne starijoj od tri mjeseca; 

c) uvjerenje o poreznoj registraciji, u originalu ili ovjerenoj kopiji; 

d) važeći HACCP certifikat, u originalu ili ovjerenoj kopiji; 

e) ponuđeni mjesečni iznos zakupnine; 

f) prijedlog asortimana proizvoda, sa navođenjem naziva proizvoda, količine odnosno gramaže i prodajne cijene; 

g) opis načina organizacije pripreme, dostave i posluživanja hrane, uključujući planirano vrijeme dostave i način 

osiguravanja educiranog osoblja za prijem i posluživanje hrane; 

h) popunjen i potpisan Obrazac 1 - Izjava ponuđača, koji je sastavni dio ovog javnog oglasa, da ponuđač prihvata 

uslove javnog oglasa i da će se pridržavati Pravilnika, Pravila školske ishrane i drugih propisa kojima su uređeni 

sigurnost hrane i školska ishrana. 

 

IV - ZAKUPNINA I TROŠKOVI ELEKTRIČNE ENERGIJE 

 

Početni iznos mjesečne zakupnine za školsku kuhinju iznosi 500,00 KM (slovima: pet stotina konvertibilnih 

maraka). 

 

Ponuda koja sadrži mjesečni iznos zakupnine niži od početnog iznosa smatrat će se neprihvatljivom. 

Troškovi električne energije nisu uračunati u iznos zakupnine i snosi ih zakupac prema stvarnoj mjesečnoj 

potrošnji evidentiranoj na posebnom brojilu školske kuhinje. 

 

Troškovi električne energije obračunavat će se za svaki mjesec na osnovu razlike između prethodnog i novog stanja 

posebnog brojila i važeće cijene električne energije, a naplaćivat će se na osnovu računa koji ispostavlja Škola. 

 

V - KRITERIJ I POSTUPAK IZBORA 

 

Najpovoljnijom ponudom smatrat će se blagovremena i potpuna ponuda ponuđača koji ispunjava sve uslove iz javnog 

oglasa i ponudi najviši mjesečni iznos zakupnine. 

 

Ponuda čiji predloženi asortiman nije u skladu s odobrenim jelovnikom ili ne ispunjava uslove propisane Pravilnikom i 

Pravilima školske ishrane smatrat će se neprihvatljivom. 

 

Ako dva ili više ponuđača ponude isti najviši mjesečni iznos zakupnine, ti ponuđači bit će pozvani da u roku od tri dana 

od dana prijema poziva Komisije dostave novu finansijsku ponudu. Najpovoljnijim ponuđačem smatrat će se ponuđač 

koji u ponovljenoj ponudi ponudi najviši mjesečni iznos zakupnine. 

 

Ako dva ili više ponuđača i nakon dostavljanja novih finansijskih ponuda ponude isti najviši iznos zakupnine, izbor će 

se izvršiti žrijebanjem koje provodi Komisija, uz mogućnost prisustva tih ponuđača. 

 

Otvaranje i ocjenu ponuda provest će tročlana Komisija koju posebnim rješenjem imenuje direktorica Škole. 

 

Nakon isteka roka za dostavljanje ponuda ponuda se ne može mijenjati niti dopunjavati. Komisija može od ponuđača 

zatražiti samo pojašnjenje dostavljene dokumentacije kojim se ne mijenja niti dopunjava sadržaj ponude. 

Javni oglas može se uspješno okončati i ako je dostavljena samo jedna blagovremena i potpuna ponuda koja ispunjava 

sve propisane uslove. 

Na osnovu zapisnika, izvještaja i prijedloga Komisije, direktorica Škole donosi odluku o izboru najpovoljnijeg ponuđača 

i o rezultatima javnog oglasa pisanim putem obavještava sve ponuđače. 

 

VI - DOSTAVLJANJE PONUDA I ROK 

 

Ponude se dostavljaju u zatvorenoj koverti, neposredno putem protokola Škole ili preporučenom poštanskom pošiljkom, 

na adresu: 

Javna ustanova Osnovna škola „Hadžići“ Hadžići 

Zlatnih ljiljana 57 

71240 Hadžići 

Na koverti je potrebno naznačiti: 

 

„NE OTVARAJ - JAVNI OGLAS ZA ZAKUP ŠKOLSKE KUHINJE“ 

 

Javni oglas ostaje otvoren deset dana od dana objavljivanja. Ponude se mogu dostaviti najkasnije do 24. 8. 2026. 

godine do 16.00 sati. 

 

Ponuda se smatra blagovremenom ako je, bez obzira na način dostavljanja, zaprimljena u Školi do isteka navedenog 

roka. 

 

Svaki ponuđač može dostaviti samo jednu ponudu. 

 

Neblagovremene, nepotpune i ponude koje nisu dostavljene na način propisan ovim javnim oglasom odbacit će se bez 

razmatranja. 

 

VII - PREGLED ŠKOLSKE KUHINJE 

 

Školska kuhinja i pripadajući inventar mogu se pogledati svakim radnim danom od 8.00 do 16.00 sati, uz prethodnu 

najavu Školi. 

 

Najava pregleda prostora može se izvršiti putem telefona broj 033/408-810 ili elektronske pošte: 

oshadzici@oshadzici.edu.ba. 

 

VIII - ZAKLJUČIVANJE UGOVORA 

 

Izabrani ponuđač dužan je pristupiti zaključivanju ugovora o zakupu u roku od pet dana od dana prijema poziva Škole. 

 

Ako izabrani ponuđač odustane od ponude ili u ostavljenom roku ne pristupi zaključivanju ugovora, direktorica Škole 

može donijeti odluku o izboru sljedećeg najpovoljnijeg ponuđača sa utvrđene rang-liste. 

 

Ugovorom o zakupu naročito će se urediti: 

a) predmet i period zakupa; 

b) visina zakupnine, način obračuna troškova električne energije, rokovi i način plaćanja; 

c) korištenje školske kuhinje isključivo radi organiziranja ishrane učenika; 

d) obaveza pridržavanja odobrenog jelovnika, asortimana i cijena dostavljenih u ponudi, uz zabranu njihove 

izmjene bez prethodne pisane saglasnosti Škole; 

e) obaveza primjene HACCP sistema i drugih propisa kojima su uređeni higijena, sigurnost, kvalitet i 

deklariranje hrane; 

f) obaveza izdavanja fiskalnih računa; 

g) način i vrijeme dostave i posluživanja hrane, postupanje u vezi s posebnim režimima ishrane i saradnja sa 

Školom u vođenju propisanih evidencija; 

h) način postupanja s viškom hrane i nepreuzetim obrocima; 

i) obaveza angažiranja educiranih osoba koje ispunjavaju propisane zdravstvene i sanitarne uslove za rad s 

hranom; 

j) preuzimanje, čuvanje i vraćanje inventara te odgovornost zakupca za štetu nastalu njegovom krivicom; 

k) zabrana davanja zakupljenog prostora u podzakup i izvođenja prepravki bez prethodne pisane saglasnosti 

Škole; 

l) pravo pristupa ovlaštenim radnicima Škole, nadležnim inspektorima i radnicima ovlaštenih akreditiranih 

laboratorija; 

m) pravo i obaveza Škole da prati i kontroliše izvršavanje ugovorenih obaveza te uslovi za raskid ugovora. 

 

 

D I R E K T O R I C A  

 

mr. Senada Kapetanović 

 

Dostavljeno: 

1. Web-stranica Škole 

2. Oglasna ploča Škole 

3. a/a 

Obrazac 1 

 

IZJAVA PONUĐAČA 

 

uz Javni oglas za izdavanje u zakup školske kuhinje za školsku 2026/2027. godinu 

 

PODACI O PONUĐAČU 

Naziv ponuđača: _________________________________________________________________________________ 

Sjedište i adresa: _________________________________________________________________________________ 

ID/JIB: _____________________________________    Telefon/e-mail: ____________________________________ 

Ime i prezime odgovorne osobe: ____________________________________________________________________ 

 

Kao odgovorna osoba ponuđača, pod punom odgovornošću izjavljujem: 

1. da sam upoznat/a sa sadržajem Javnog oglasa za izdavanje u zakup školske kuhinje za školsku 2026/2027. 

godinu, broj: 01-49-2-650-01/26 od 12. 8. 2026. godine i da u cijelosti prihvatam sve uslove javnog oglasa; 

2. da će se ponuđač, ukoliko bude izabran, u toku izvršavanja ugovora pridržavati Pravilnika o ishrani učenika u 

osnovnim i srednjim školama Kantona Sarajevo („Službene novine Kantona Sarajevo“, broj 10/24), Pravila 

školske ishrane Javne ustanove Osnovna škola „Hadžići“ Hadžići, broj: 06-49-1-583-1/24 od 19. 7. 2024. 

godine, odobrenog jelovnika i drugih važećih propisa kojima su uređeni higijena, sigurnost, kvalitet, 

deklariranje hrane i školska ishrana; 

3. da je ponuđač uspostavio i implementirao te da redovno održava postupke zasnovane na HACCP sistemu, kao 

i HACCP dokumentaciju koju redovno vodi i ažurira; 

4. da će ponuđač pripremu, dostavu i posluživanje hrane organizirati u skladu s dostavljenom ponudom i 

zaključenim ugovorom, angažirati educirano osoblje koje ispunjava propisane zdravstvene i sanitarne uslove za 

rad s hranom te za izvršene usluge i prodane proizvode izdavati fiskalne račune; 

5. da su svi podaci navedeni u ponudi i dostavljena dokumentacija istiniti, potpuni i važeći te da prihvatam da 

davanje netačnih podataka može biti razlog za odbacivanje ponude, odnosno raskid ugovora ako se utvrdi nakon 

njegovog zaključivanja. 

 

Ova izjava daje se u svrhu učešća na navedenom javnom oglasu. 

 

Mjesto: __________________________ 

Datum: _____. _____. 2026. godine 

ODGOVORNA OSOBA PONUĐAČA 

__________________________________ 

(ime i prezime i potpis) 

 


